
BOSNA I HERCEGOVINA
FEDERACIJA BOSNE I HERCEGOVINE
HERCEGOVAČKO-NERETVANSKA ŽUPANIJA
GRAD MOSTAR


                                                                                                    BOSANSKI  JEZIK


O D L U K A
O PROGLAŠENJU JAVNOG INTERESA 
ZA RADOVE REKONSTRUKCIJE I IZGRADNJE 
NOVOPROGLAŠENOG MAGISTRALNOG PRAVCA KROZ GRAD MOSTAR 
ULICA DR. ANTE STARČEVIĆA


 
Predlagač: Gradonačelnik
Obrađivač: Odjel za finansije i nekretnine 

Mostar, april 2021. godine

Na osnovu člana 14. stav 4. Zakona o eksproprijaciji ("Službene novine Federacije BiH", br. 70/07, 36/10, 25/12, 34/16), člana 28. Statuta Grada Mostara („Gradski Službeni glasnik Grada Mostara“ broj: 04/04, „Službeni glasnik Grada Mostara“ broj: 8/09 i 15/10) u vezi sa Odlukom Vlade Federacije Bosne i Hercegovine V.broj 399/2019 („Službene novine Federacije Bosne i Hercegovine“ broj: 29/19), na prijedlog Gradonačelnika, Gradsko vijeće Grada Mostara,  na _____ sjednici održanoj dana __________ 2021. godine, donijelo je

O D L U K U
O PROGLAŠENJU JAVNOG INTERESA ZA RADOVE REKONSTRUKCIJE I IZGRADNJE NOVOPROGLAŠENOG MAGISTRALNOG PRAVCA KROZ GRAD MOSTAR, ULICA DR. ANTE STARČEVIĆA
I
Utvrđuje se da je rekonstrukcija i izgradnja dionice magistralne ceste Ulice dr. Ante Starčevića u Mostaru  od  križanja sa Ulicom Mostarskog bataljona, sa južne strane, do križanja sa Ulicom kardinala Stepinca, sa sjeverne strane (od Španjolskog trga do bivšeg Hotela Ero) od javnog interesa za Grad Mostar. 

II
Utvrđuje se da je Grad Mostar, korisnik eksproprijacije nekretnina potrebnih za rekonstrukciju i izgradnju iz tačke I ove Odluke, i to na katastarskim parcelama pobliže označenim kao k.č. 1285/9, 1228/8, k.č. 1322/2, k.č. 1322/1 i k.č. 1321 – po starom premjeru (novi premjer: k.č. 1785/2, k.č. 1785/1, k.č. 1771, k.č. 1773, k.č. 1787/2 i k.č. 1786), u skladu sa Elaboratom o eksproprijaciji.

III
Nalaže se korisniku eksproprijacije da pokrene postupak eksproprijacije nekretnina.

IV
Sredstva za realizaciju ove Odluke osigurat će Grad Mostar.

V
Za realizaciju ove Odluke, zadužuje se Javno pravobranilaštvo Grada Mostara, Odjel za financije i nekretnine Grada Mostara, Služba za nekretnine i Odjel za urbanizam i građenje Grada Mostara, Služba za katastar, svatko u okviru svojih nadležnosti.

VI
Ova Odluka stupa na snagu danom donošenja, a objavit će se u „Službenom glasniku Grada Mostara“.


Mostar,
Broj:
								Predsjednik Gradskog vijeća
        Salem Marić
O B R A Z L O Ž E N J E 

I - PRAVNI OSNOV
Pravni osnov za donošenje ove Odluke je član 14. stav 4. Zakona o eksproprijaciji („Službene novine Federacije Bosne i Hercegovine“, br. 70/07, 36/10, 25/12, 34/16), koji propisuje nadležnost općinskog/gradskog vijeća za utvrđivanje javnog interesa za izgradnju objekta ili izvođenje radova na području općine/grada gdje se namjerava graditi objekat ili izvoditi radovi (saobraćajnice, dalekovodi, gasovodi, telekomunikacije, vodoprivredni objekti i dr.).
[bookmark: _GoBack]Članom 28. Statuta Grada Mostara („Gradski Službeni glasnik Grada Mostara“, broj 4/04 i „Službeni glasnik Grada Mostara”, broj 8/09 i 15/10) propisana je nadležnost Gradskog vijeća Grada Mostara.

II - RAZLOZI DONOŠENJA ODLUKE
Rješenjem Federalnog ministarstva prometa i komunikacija broj: 08/1-27-1776-1/2018 od 03.01.2019. godine proglašeni su magistralni pravci koji prolaze kroz Grad Mostar. Predmetnim rješenjem saobraćajnica M6.1, dionica Gimnazija-Hotel Ero, je proglašena magistralnom saobraćajnicom. Ova saobraćajnica je ujedno i glavni pravac Bulevar-Centar II-produžetak Avenije-izlaz iz Mostara, zbog čega je već sada, a biti će i u budućnosti jako opterećena. Iz svega navedenog pristupilo se projektiranju Ulice dr. Ante Starčevića kao ceste sa četiri trake kako bi se ovaj pravac saobraćajno rasteretio. 


III - FINANCIJSKA SREDSTVA

Za realizaciju ove Odluke su potrebna financijska sredstva.

